
“ROCK’ET” - mostra nterativa 

 

Giaurida - CALL TO ACTION: 20.02.26 ab 19.30 Uhr 

L Circolo nvieia a fé pea na gran rachёta de carton y bambù per la mostra ROCK'ET 

 tl self dla mostres dla Lia Mostra d’Ert 

JAM SESSION/OPEN MIC: 01.03.2026 - 20:30 

Dureda dla mostra: 21.02. - 01.03.2026 

Orar de giaurida: 

merdi – vënderdi: 16:00 – 19:00 

sada – dumënia 10:00 – 12:00 y 16:00 – 19:00 

 

 

ROCK'ET Plu aut, plu debota, plu inant – l moto che passea nce pra i juesc olimpichs y pra la situazion 

politica atuela, vën tëut ca per la mostra de chëst ann dl cunsëi dl Circolo – Lia mostra d’ert. Ntan che n 

valgun stati se concia ite magasins de ermes y se paredlea cun si putënza, vën autri sotmetui o che l ti vën 

rubà l presidënt. L semea che son inò te na situazion sensibla y tëurbla de competizion che mé na 

ntraunida particulera possa salvé. Dan n zirca 65 ani fova chësta la ndesfideda de mandé na prima persona 

tl univers. Al didancuei ëssen de bona gaujes per mandé d’autra persones tl'orbita. Ma al incontra iel la 

persones cunesciudes che jola ncantëur tl univiers sciche turisć: se tratel pa povester mé de mantenì si 

status da star?  

Nce l'ert dà si contribuc: Anish Kapoor (*1954, cunesciù per avëi i dërc unichs sun l culëur Vantablack) à 

nunzià de mandé na scultura fata de spiedli tl univers. Ulëssel pa ti mandé sënies a na zeviltà aliena? L ne 

n'ie nia l prim: bele tl 2024 à Jeff Koons mandà sun la luna 125 scultures de acel inox cun l sustëni dla 

SpaceX de Elon Musk.  

L Circolo mët al incontra na rachëta de carton y bambù tla sala dla mostres, fata su deberieda cun i 

ulenteres l di dla giaurida. Ie pa chësta azion na gauja de descuscion, n at de prutesta o na partezipazion 

polemica a chëla megalomania y a chël pensier neocolonialistich? 

